
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________


V E N D I M

PËR PASQYRIMIN E FUSHATËS ZGJEDHORE NË RADIOTELEVIZIONIN PRIVAT KUR VENDOSIN TË TRANSMETOJNË MATERIALET E VENA NE DISPOZICION NGA SUBJEKTET ZGJEDHORE
Komisioni Qendror i Zgjedhjeve në mbledhjen e datës 01.05.2017 me pjesëmarrjen e:

Shqyrtoi çështjen me:

OBJEKT:   
Për pasqyrimin e fushatës zgjedhore në radiotelevizionin privat kur vendosin të transmetojnë materialet e vena ne dispozicion nga subjektet zgjedhore.


BAZË LIGJORE: 
Neni 23 pika 1, germa a, neni 84 pika 1, i ligjit nr.10019,       datë 29.12.2008 “Kodi Zgjedhor i Republikës së Shqipërisë”,        i ndryshuar.  
Komisioni Qendror i Zgjedhjeve pasi shqyrtoi dokumentacionin e paraqitur, si dhe dëgjoi diskutimet e të pranishmëve,

VËREN
Neni 84, pika 1, i ligjit nr.10019, datë 29.12.2008, “Kodi Zgjedhor i Republikës së Shqipërisë” i ndryshuar, parashikon se informacionet mbi aktivitetin e fushatës zgjedhore, që përgatiten dhe transmetohen në edicionet informative, bazuar në materialet e vëna në dispozicion nga subjektet zgjedhore duhet të identifikohen qartë në përputhje me udhëzimet e KQZ-së.
KQZ në bashkëpunim me Bordin e Monitorimit të Medias KQZ konstaton se për pasqyrimin e fushatës zgjedhore që të jetë identifikuar qartë subjekti zgjedhor,      logoja e subjektit zgjedhor, duhet të ketë një madhësi sa logoja e operatorit që e transmeton materialin dhe duhet të shfaqet në ekran gjatë kohës së transmetimit.
Përcaktimi i rregullave të mësipërme siguron identifikimin e qartë të subjektit zgjedhor që ka përgatitur materialin si dhe garanton paanshmërinë nga ana e operatorëve radiotelevizivë privat në pasqyrimin e fushatës zgjedhore të subjekteve zgjedhore.
PËR KËTO ARSYE
Komisioni Qendror i Zgjedhjeve, bazuar në nenin 23 pika 1, germa a nenin 84 pika 1,     i ligjit 10019, datë 29.12. 2009, “Kodi Zgjedhor i Republikës së Shqipërisë” i ndryshuar”.

V E N D O S I

1- Në rastet kur operatorët radioteleviziv privat, vendosin të transmetojnë informacione të përgatitura nga subjektet zgjedhore për pasqyrimin e fushatës zgjedhore,  materialet duhet të përmbajnë logon e partisë politike apo koalicionit zgjedhor,  duhet te jetë e dukshme, jo më e vogël se logoja e operatorit audioviziv që e transmeton dhe të qëndrojë në ekran gjatë kohës së transmetimit të materialit, spotit apo reklamës zgjedhore. 
2- Ky vendim hyn në fuqi menjëherë.

3- Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 ditëve, nga shpallja e tij.

         Nr.  348 i vendimit          Data  01.05.2017 e vendimit      Ora 10:00 e Vendimit
Për pasqyrimin e fushatës zgjedhore në radiotelevizionin privat bazuar ne materialet e  

                     vena ne dispozicion nga subjektet zgjedhore.

